
А в Василии Великом о том же в постничьскых словесех число 29, 57, 58, 
142, 161, 187. А в Златоустове слове 61-м: Не приобидети святых тайн 
и о обличении гресех браних. А во Апостоле же о премудрости духовней 
и плотьскои зачало 96, и пакы о лукавных самолюбцах и непокорных, за-

• чало 295, 296. 
В правилех святых отець собора 7-го правило 17, 1-я грани, в 2 главе 

л. 518 об. събора 1-го и 2-го правило 1, 2-я II грани в 2-й главе, събора 4-го правило 
3 и 4, Кирила архиепископа александрьскаго от посланиа, еже к Домну, 
правило 2, 1-я грани, в 6-й главе — не повелевають в мирскиа въступатися 
иноком по своему обещанию, ни в села, ни во что ино по сим правилом. 

О сем же, что в рускых наших правилехж 4-го събора правило 24 и 
седмаго събора правило 12 и 18 писано к манастыремь села, и сие есть 
блазнено по божественному писанию, кто будеть сим святаа писаниа под­
писал ложно в наших рускых правилех, что манастыремь села дръжати. 
Но из богородицкых правил соборныа церкви московския греческаго 
писма Феодора Валсамона толкование, что вывезены из Царьграда митро-

л. 519 политом Фоти||ем, и в тех правилех в всех сел к манастырем не писана 
дръжати. 

А се те переводныя правила: 4-го събора правило 20, и седмаго събора 
правила 12 и 18. събора четвертаго правило 24. Коя единою освященна 
суть манастырие изволениемь и рассужениемь епископа да пребудуть-
в век манастырие и пристоящая им имениа да съблюдаются, и да не к тому 
отворятся мирьская жилища попущающих же сия бывати, да повинни бу-
дуть правилным запрещением. Настоящее правило повелеваяй не быти 
мирскым жилищем, ниже оскверънятися, коя изволениемь епископа освя­
щенна суть монастырие, съблюдати же и пристоащим имь вещем неоткро-

л, 519 об. венне из||3ъявляет о съзидании монастырей. Заже рещи, того ради по­
неже рече, по изволению епископа, разумети же можеши пространнее как 
подобають быти монастырие, — от перваго правила събравшагося събора 
в храме святых апостол и от пьрвыа главы правила грани четвертыа книгы 
царств, яже есть глава 52, 123-го Устиниана новаго закона, еже въкратце 
поставлено есть в 1-й главе 11 грани настоящиа книгы. 

Въпросит же кто, какым съхранениемь вещи манастырьскыя съблюда-
. тися правило повелеваеть и кая суть сия? И неции убо реша, яко по-

добаеть вся монастырьская подвижная и неподвижная, якоже и самые те 
л. 520 монастырие да съблюдаются неотводне цела • || и некосновенна. Мне же 

видить, яко правило зде о стражьбе глаголеть велией, сиречь о наивышшем 
прилежании, зане пристоящих им неподвижных, такоже и некоих освя­
щенных съсуд, некогда попущается продание. И прочти веема втораго' 
титла 5 книгы царств, учащее от благословных некоих вин не токмо зало­
жите церковнаа неподвижнаа и священные съеуды, но и продати всякым 
продааниемь, понеже глаголет попущающиа осквернятися монастыри, да 
будуть повиннии правилным запрещениемь. 

Въпросить же некто, кая суть сия? Да вем убо, яко 13 правило седмаго 
събора глаголеть, оскверняющих священная и не отдающе в прежний чин, 

л. 520 об. аще освящении суть, да извръгутся," || аще же простии мниси, да отлу­
чатся чести. И 49 правило събора, събранаго в Трулеполатнемь, събора 
седьмаго правило 12: Аще кто епископ обрящется или игумен от автургои, 
сиречь от самоплодных стяжаний, епископпа или монастыря отдасть или 

ж Напротив этой фразы на поле киноварью написано зри прилежно. 3 На нижнем 
поле л. 519 киноварью написано в Евангелии. " На нижнем поле л. 519 об. киноварью 
написано воскресном. к На нижнем поле л. 520 киноварью написано вкратце. 


